
	     1. ՀՀ ֆինանսների նախարարություն
	23.10.2023թ.

	
	N 01/11-1/20543-2023

	        ՀՀ ֆինանսների նախարարությունն ուսումնասիրել է «Պետական գույքն օտարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը. 
        Նախագծով առաջարկվում է ՀՀ ՏԿԵՆ պետական գույքի կառավարման կոմիտեին ամրացված, պետական սեփականություն հանդիսացող, ք. Երևան, Էրեբունի, Տիտոգրադյան 133/1 հասցեում գտնվող՝ 2357.0 քառ. մետր մակերեսով անշարժ գույքը, ինչպես նաև դրա զբաղեցրած, օգտագործման ու սպասարկման համար հատկացված 0.177205 հեկտար մակերեսով հողամասն ուղղակի վաճառքի ձևով օտարել «Էրեբունի բժշկական կենտրոն» փակ բաժնետիրական ընկերությանը՝ բուժհաստատության գործունեությունն ընդլայնելու և ուռուցքաբանական ծառայությունների հասանելիությունն ու որակը բարձրացնելու նպատակով՝ համաձայն վերջինիս կողմից ներկայացված գործարար ներդրումային ծրագրի։ Ընդ որում, նախատեսվում է Ընկերության հետ գույքի օտարման և գրավի պայմանագիրը կնքել վերջինիս կողմից գույքի վաճառքի գնի 1/2-ի, ինչպես նաև գույքի շուկայական արժեքի որոշման դիմաց գանձվող 788 106 ՀՀ դրամ վճարի (ներառյալ ավելացված արժեքի հարկը) վճարումից հետո մեկամսյա ժամկետում՝ դրանում նախատեսելով, որ գույքի վաճառքի գնի մնացած մասը գնորդը պարտավորվում է վճարել պայմանագրի կնքման պահից սկսած 1 տարվա ընթացքում:
       Ներկայացված պայմաններով գույքի օտարման վերաբերյալ սկզբունքային առարկություններ չունենալով հանդերձ, առաջարկում ենք նախագծի հիմնավորմամբ անդրադառնալ պետական գույքի օտարման մրցակցային եղանակների կիրառման աննպատակահարմարությանը, իսկ այդպիսի հիմնավորումների բացակայության դեպքում քննարկել անշարժ գույքի աճուրդով օտարման հարցը:
	Քննարկվել է։ 
Օտարման առաջարկվող գույքն ըստ էության գտնվում է «Էրեբունի բժշկական կենտրոն» փակ բաժնետիրական ընկերության սեփականությունը հանդիսացող գույքի տարածքում և հիվանդանոցի հետ կազմում է ամբողջական մաս։ Օտարման առաջարկվող գույքի հետագա օգտագործման լավագույն տարբերակ հանդիսանում է այն հետագայում ևս ոլորտային օգտագործելը, որը չի խաթարի նաև հիվանդանոցի բնականոն գործունեությանը։ 
Ընկերության կողմից առաջարկվող ծրագիրը համարում ենք գույքի օտարման համար լավագուն ծրագիր և առաջարկում այն օտարել ընկերությանն ուղղակի վաճառքի ձևով։ 

	        2. Կադաստրի կոմիտե
	19.10.2023թ.

	
	N ՍԹ/14371-2023

	   Ի պատասխան Ձեր 2023 թվականի հոկտեմբերի 11-ի N ԳՍ//30923-2023 գրության՝ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Հայաստանի անշարժ գույքի տեղեկատվական համակարգի տվյալների համաձայն՝ ՀՀ, քաղաք Երևան, Էրեբունի վարչական շրջան, Տիտոգրադյան փողոց, 133/1 հասցեում գտնվող 01-005-0555-0084 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.177205 հա մակերեսով հողամասի և 2357.0 քմ մակերեսով քոլեջի շենքի նկատմամբ գրանցված է Հայաստանի Հանրապետության սեփականության  իրավունքը (անշարժ գույքի սեփականության (օգտագործման) իրավունքի գրանցման N 2448104 վկայական):
   Նշված 01-005-0555-0084 կադաստրային ծածկագրով հողամասի կադաստրային քարտեզում արտացոլված մակերեսը (ըստ քարտեզի՝ 0.18702 հա) չի համապատասխանում պետական գրանցման տվյալներին (ըստ սեփականության 
N 2448104 վկայականի՝ 0.177205 հա): Հաշվի առնելով, որ Նախագծով օտարման ենթակա գույքի կազմում ներառված է նաև հողամասը, հետևաբար դրա մակերեսը ուղիղ ազդեցություն է ունենում գույքի գնահատված շուկայական արժեքի վրա:
   Ելնելով վերոգրյալից և նպատակ ունենալով ապահովել օտարվող գույքի շուկայական արժեքի ճշգրիտ գնահատումը՝ առաջարկում ենք Նախագիծը շրջանառության մեջ դնել՝ հողամասը կադաստրային քարտեզում ճշգրիտ տեղադրելուց, գույքի նկատմամբ իրավունքների պետական նոր գրանցում կատարելուց հետո, որի համար անհրաժեշտ է սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:
	

















Ընդունվել է։ Համաձայն կադաստրի կոմիտեի կողմից տրամադրված թիվ ԱՏ-26102023-01-1200 տեղեկանքի՝ գույքը տեղադրվել է քարտեզում ըստ ներկայացված չափագրման։




	    3. ՀՀ առողջապահության նախարարություն
	18.10.2023թ.

	
	N ԱԱ//23358-2023

	Դիտողություններ և առաջարկություններ չունի

	   4. «Էրեբունի բժշկական կենտրոն» ՓԲԸ
	09.10.2023թ.

	
	N 02/1622

	     Ի պատասխան ՀՀ պետական գույքի կառավարման կոմիտեի նախագահի տեղակալ Գ. Բաբայանի թիվ 03/11.6/7320-23 գրության՝ հայտնում ենք, որ «Էրեբունի բժշկական կենտրոն» ՓԲԸ-ի դիրքորոշումը «Պետական գույքն օտարելու մասին» ՀՀ կառավարության որոշման նախագծի վերաբերյալ.
   1.  Որոշման 2-րդ կետի 4-րդ ենթակետով սահմանված Գույքի վաճառքի գինը կազմում է 677 300 000 ՀՀ դրամ։ Խնդրում ենք Ձեզ ՀՀ կառավարության որոշման նախագծում նախատեսել վերոնշյալ գումարի տարաժամկետ վճարման պայման 3 տարի ժամկետով։
2.     Որոշման 3-դ կետի 1-ին  ենթակետը «ներդրում» բառից հետո լրացնել «հետևյալ ուղղություններով՝ վերանորոգման աշխատանքների իրականացում, կահավորում, բժշկական սարքավորումների ձեռքբերում  և այլ անհրաժեշտ ծախսերի կատարում,» բառերով։
ՀՀ կառավարության որոշման նախագծի մնացած կետերի վերաբերյալ առաջարկություններ և դիտողություններ չկան։
	
1. Ընդունվել է մասնակի։
Նախագծով սահմանվել է, որ վճարումները կիրականացվեն 2 փուլով հավասարաչափ։ 1-ին մասը որոշումն ուժի մեջ մտնելուց հետո մեկամսյա ժամկետում, իսկ 2-րդ մասը՝ պայմանագիրը կնքելուց հետո մեկամյա ժամկետում։
2. Չի ընդունվել։
Նախագծով սահմանվել է, որ ընկերությունը ներդրումները կիրականացնի համաձայն ներկայացված գործարար (ներդրումային) ծրագրի, իսկ առաջարկությունը ներառված է ընկերության կողմից ներկայացված ծրագրում։ 

	   5. ՀՀ կրթության, գիտության, մշակույթի և սպորտի նախարարություն
	02.11.2023թ.

	
	N 01/20.1/30907-2023

	Համաձայն ՀՀ կառավարության 2021 թվականի նոյեմբերի 18-ի № 1902-Լ որոշմամբ հաստատված ՀՀ կառավարության 2021-2026 թվականների գործունեության ծրագրերի «Կրթութուն» բաժնի 11-րդ միջոցառման՝ նախատեսված է նախնական (արհեստագործական) և միջին մասնագիտական ուսումնական հաստատությունների և դրանցում իրականացվող ծրագրերի տեղաբաշխման ռացիոնալացում և տարեկան 2 հաստատությունների վերակազմակերպում (օպտիմալացում), որի արդյունքում հնարավոր է Երևան, Էրեբունի, Տիտոգրադյան 133/1 հասցեում գտնվող՝ 2357.0  քառ. մետր մակերեսով անշարժ գույքը տրամադրվի այլ ուսումնական հաստատության:
	Միաժամանակ  տեղեկացնում եմ, որ համաձայն «Կրթության մասին» օրենքի 45-րդ հոդվածի 4-րդ մասի համաձայն՝ Պետական ուսումնական հաստատությունների գույքն օտարվելու դեպքում կարող է օգտագործվել միայն ուսումնական նպատակներով։
Հաշվի առնելով վերոգրյալը՝ առաջարկում ենք «Պետական գույքի օտարման մասին»  Հայաստանի Հանրապետության  կառավարության որոշման նախագիծը հանել շրջանառությունից:
	     Գույքի օտարման հարցը լրացուցիչ քննարկվել է ՀՀ ԿԳՄՍ նախարարության հետ, որի արդյունքում վերջիններիս տեղեկացվել է, որ գույքի օտարման արդյունքում անհրաժեշտության դեպքում նախարարությանը կտրամադրվի (կամրացվի) այլ հասցեում գտնվող պետական սեփականություն հանդիսացող անշարժ գույք։



[bookmark: _GoBack]Ինչ վերաբերում է «Կրթության մասին» օրենքի 45-րդ հոդվածի 4-րդ մասի պահանջին, ապա հաշվի առնելով, որ «Երևանի հայ-ամերիկյան «Էրեբունի» պետական բժշկական քոլեջ» ՊՈԱԿ-ի հետ անհատույց օգտագործման իրավունքի պայմանագիրն արդեն իսկ լուծվել է և գույքը փաստացի չի շահագործվում որևէ ուսումնական հաստատության կողմից, ապա այն դիտարկվում է որպես պետական սեփականություն հանդիսացող  և չշահագործվող գույք, որի պարագայում նշված դրույթի պահանջը կիրառելի չէ։ 



